
Príomhthorthaí na Comhairle 

Comhdháil Líoma faoin Aeráid 

Ghlac an Chomhairle Conclúidí maidir leis na hullmhúcháin don 20ú seisiún de Chomhdháil 
na bPáirtithe i gCreat-Choinbhinsiún na Náisiún Aontaithe ar an Athrú Aeráide (COP 20), 
a thionólfar ón 1 go dtí an 12 Nollaig 2014 i Líoma, Peiriú. "Leis na Conclúidí a ghlac an 
Chomhairle, cuirtear leis an gcomhaontú ar tháinig ceannairí an Aontais Eorpaigh air sa Bhruiséil 
an tseachtain seo caite. Réitíonn an dá théacs sin an bealach don Eoraip le bheith i dtús 
cadhnaíochta maidir le dúshláin na haeráide ag féachaint i dtreo na comhdhála i Líoma 
i mí na Nollag agus chomhdháil Pháras sa bhliain 2015. Comhaontú atá cóir agus uaillmhianach is 
aidhm dúinn, lena gcuirfí freagracht ar thíortha uile an domhain maidir le ceist ríthábhachtach 
do thodhchaí an phláinéid, agus ina leagfaí amach samhail don fhorbairt atá inbhuanaithe ó thaobh 
na sochaí agus an chomhshaoil de", arsa Uachtarán na Comhairle, Aire Comhshaoil na hIodáile 
Gian Luca Galletti. 

Sna Conclúidí, leagtar amach príomhghnéithe sheasamh an Aontais maidir le Comhdháil Líoma, 
ag díriú ach go háirithe ar chomhaontú 2015 agus ar an uaillmhian réamh-2020 maidir le maolú. 

An Seimeastar Eorpach agus an Straitéis Eoraip 2020 a Ghlasú 

Ghlac an Chomhairle conclúidí maidir leis an seimeastar Eorpach agus an Straitéis Eoraip 2020 
a Ghlasú. "Tá cuspóir polaitiúil an-tábhachtach bainte amach ag an gComhairle: tá Airí comhshaoil 
uile an Aontais anois ag éileamh go ndíreofar go láidir ar an inbhuanaitheacht agus ar úsáid 
acmhainní níos éifeachtaí trí iad a chomhtháthú sa straitéis 2020 agus dá bhrí sin gné nua 
chomhshaoil a chur léi. Fíorfhéidearthacht d'fhorbairt don Eoraip is ea an t-aistriú go geilleagar glas 
agus ciorclach, mar aon le huirlis éifeachtach chun an ghéarchéim a chomhrac agus réimse nua 
gníomhaíochta le díriú air d'fhonn na milliúin post nua a chruthú", a dúirt an tAire Galletti. 

Is ionann na conclúidí agus an méid a chuireann earnáil an chomhshaoil leis an athbhreithniú 
meán-téarmach ar straitéis Eoraip 2020, a glacadh sa bhliain 2010 agus atá ina bunghné 
do fhreagairt an Aontais ar an ngéarchéim eacnamaíoch dhomhanda. 

Bainistiú dramhaíola 

Bhí an chéad díospóireacht bheartais phoiblí ag Airí maidir le togra reachtach le haghaidh treorach 
leasaithí chun aghaidh a thabhairt ar chineálacha éagsúla dramhaíola a bhainistiú. Is é is aidhm 
don togra bainistiú dramhaíola a fheabhsú san Aontas Eorpach, d'fhonn cáilíocht an chomhshaoil 
a chosaint agus úsáid stuama agus réasúnach acmhainní nádúrtha a áirithiú. 

1  I gcás ina mbeidh dearbhuithe, conclúidí nó rún glactha go foirmiúil ag an gComhairle, léirítear é seo sa 
cheannteideal don ábhar lena mbaineann agus cuirtear an téacs idir chomharthaí athfhriotail. 

  Doiciméid a dtugtar tagairtí dóibh sa téacs, tá siad ar fáil ar láithreán Idirlín na Comhairle 
(http://www.consilium.europa.eu). 

  Gníomhartha a glacadh le dearbhuithe do mhiontuairiscí na Comhairle agus a fhéadfar a scaoileadh leis an 
bpobal, taispeántar le réiltín iad; tá na dearbhuithe seo ar fáil ar láithreán Idirlín na Comhairle nó féadfar iad 
a fháil ón bPreas-Oifig. 

Edward DAVEY An Státrúnaí Fuinnimh agus Athrú na hAeráide 
Dan ROGERSON Fo-Rúnaí Parlaiminte d'Uisce, don Fhoraoiseacht, do 

MÍREANNA A PLÉADH 

An Seimeastar Eorpach agus an Straitéis Eoraip 2020 a Ghlasú 

Ghlac an Chomhairle Conclúidí maidir leis an Seimeastar Eorpach agus an Straitéis Eoraip 2020 
a Ghlasú, mar atá leagtha amach in 14731/14. 

Is éard atá sna Conclúidí an méid a chuireann earnáil an chomhshaoil leis an athbhreithniú 
meán-téarmach ar straitéis 2020, a glacadh sa bhliain 2010 agus atá ina bhunghné do fhreagairt 
an Aontais ar an ngéarchéim eacnamaíoch dhomhanda. 

Bainistiú dramhaíola 

Bhí díospóireacht phoiblí bheartais ag an gComhairle maidir le togra reachtach lena leasaítear sé 
Threoir lena dtugtar aghaidh ar chineálacha éagsúla dramhaíola a bhainistiú (11598/14). Is é 
is aidhm don togra bainistiú dramhaíola a fheabhsú san Aontas Eorpach, d'fhonn cáilíocht an 
chomhshaoil a chosaint agus úsáid stuama agus réasúnach acmhainní nádúrtha a áirithiú. 

Go sonrach, leis an togra déantar athbhreithniú ar na spriocanna atá ceangailteach ó thaobh an dlí de 
agus atá leagtha amach i dTreoir 2008/98/CE maidir le dramhaíl, i dTreoir 94/62/CE maidir le 
pacáistiú agus dramhaíl pacáistíochta agus i dTreoir 1999/31/CE maidir le líonadh talún le dramhaíl 
d'fhonn éifeachtúlacht acmhainní a fheabhsú i gcomhréir leis an Treochlár maidir le bheith Tíosach 
ar Acmhainní (14632/11) agus an 7ú Clár Gníomhaíochta don Chomhshaol (OJ L 354, 28.12.2013, 
p. 171). Ar a bhfuil beartaithe, áirítear freisin sainmhínithe agus modhanna ríofa a chomhchuibhiú, 
ceanglais tuairiscithe a shimpliú, coinníollacha íosta oibriúcháin a shocrú d'fhreagracht bhreisithe 
an táirgeora, agus córas luathrabhaidh a bhunú chun faireachán a dhéanamh ar chomhlíonadh na 
spriocanna. 

Is cuid é an togra de phacáiste an Choimisiúin don Gheilleagar Ciorclach (a cuireadh i láthair 
i mí Iúil 2014), ina bhfuil Teachtaireacht freisin dar teideal "I dtreo geilleagar ciorclach: Clár 0% 
dramhaíola don Eoraip" (11592/1/14 REV 1) agus Teachtaireacht maidir le deiseanna le bheith 
tíosach ar acmhainní in earnáil na tógála (11609/14). 

Bhí plé na n-Airí bunaithe ar thrí cheist a d'ullmhaigh an Uachtaránacht (14060/1/14 REV 1). 

Ba dhíol sásaimh do na hAirí éirim ghinearálta thogra an Choimisiúin, agus meastar é a bheith 
i gcomhréir leis an 7ú Clár Gníomhaíochta don Chomhshaol agus le spriocanna straitéis 2020. 
Mar sin féin, bhí na hAirí buartha faoi ró-uaillmhianacht an togra agus dúirt gur cheart spriocanna 
réadúla, insroichte a bheith ann maidir le hathúsáid, athchúrsáil agus líonadh talún. Léirigh 
toscaireachtaí freisin gur gá go dtabharfaí aird ar shainiúlachtaí na mBallstát agus a leibhéil éagsúla 
feidhmíochta agus a ndálaí éagsúla tosaigh. Chuir siad in iúl gur gá cúpla ceist a shoiléiriú, amhail 
na modhanna ríofa agus na sainmhínithe. Ba dhíol sásaimh go ginearálta bunsmaoineamh an chórais 
luathrabhaidh ach ní mór a thuilleadh oibre a dhéanamh ar an gcóras d'fhonn an t-ualach riaracháin 
agus airgeadais ar na Ballstáit a íoslaghdú. Dúirt na toscaireachtaí freisin go raibh amhras orthu 
maidir le minicíocht an tuairiscithe mar a bhí beartaithe. 

http://register.consilium.europa.eu/pdf/ga/14/st14/st14731.ga14.pdf
http://register.consilium.europa.eu/pdf/ga/14/st14/st14731.ga14.pdf
http://register.consilium.europa.eu/pdf/en/11/st14/st14632.en11.pdf
http://eur-lex.europa.eu/legal-content/EN/TXT/PDF/?uri=CELEX:32013D1386&from=EN
http://eur-lex.europa.eu/legal-content/EN/TXT/PDF/?uri=CELEX:32013D1386&from=EN
http://register.consilium.europa.eu/pdf/ga/14/st14/st14731.ga14.pdf
http://register.consilium.europa.eu/pdf/ga/14/st14/st14731.ga14.pdf
http://register.consilium.europa.eu/pdf/ga/14/st14/st14731.ga14.pdf

Comhdháil Líoma faoin Aeráid 

Ghlac an Chomhairle Conclúidí ina leagtar amach príomhghnéithe sheasamh an Aontais 
do 20ú Comhdháil na bPáirtithe i gCreat-Choinbhinsiún na Náisiún Aontaithe ar an Athrú Aeráide 
(COP 20), a thionólfar ón 1 go dtí an 12 Nollaig 2014 i Líoma, Peiriú, mar atá leagtha amach 
in 14747/14. 

Tá an tAontas Eorpach ina mhórghníomhaí sa chomhrac i gcoinne an athraithe aeráide le fada an lá 
agus é ag glacadh páirt ghníomhach san idirbheartaíocht idirnáisiúnta. Is í Comhdháil Líoma 
an chomhdháil dheireanach de na comhdhálacha idirmheánacha idir Durban, áit ar cinneadh 
an sainordú chun idirbheartaíocht a dhéanamh ar chomhaontú domhanda faoin mbliain 2015, 
agus Páras, áit gur gá an comhaontú domhanda sin a ghlacadh i mí na Nollag 2015. 

Ba chóir, mar sin, go sainaithneofaí ag Comhdháil Líoma na príomhghnéithe le haghaidh 
dréacht-téacs idirbheartaíochta a bheidh mar bhonn don obair ar an gcomhaontú domhanda amach 
anseo, a bhfuil súil lena chéad dréacht faoi mhí Bealtaine 2015. Ina theannta sin, ba chóir 
go ndéanfaí cinneadh ag Comhdháil Líoma maidir le ceanglais láithreacha faisnéise don méid 
a chuirfidh na Páirtithe ar aghaidh agus maidir le próiseas chun an méid sin a mheas nuair 
a chuirtear ar an gclár oibre iad i rith na bliana 2015 roimh Chomhdháil Pháras. Ba chóir 
go ndíreofaí freisin le COP 20 ar an mbealach le huaillmhian an mhaolaithe réamh-2020 a fheabhsú. 
Ar deireadh, ba chóir go nglacfaí le réimse iomlán de chinntí cur chun feidhme, lena n-áirítear 
ceann ina bhfuil na rialacha don dara tréimhse gealltanais de Phrótacal Kyoto, d'fhonn leasú Doha 
a chur chun feidhme. 

Deirtear sna Conclúidí go bhfuil gá práinneach ann le beart domhanda, agus gur chóir, dá bharr sin, 
comhaontú uaillmhianach atá ceangailteach ó thaobh an dlí de a dhéanamh i bPáras sa bhliain 2015. 
Meabhraítear iontu freisin na gníomhaíochtaí a rinne an tAontas Eorpach agus a Bhallstáit cheana, 
ar dócha go sáróidh siad araon a gcuid spriocanna 2020, agus cuirtear fáilte iontu freisin roimh an 
dlús a cuireadh leis an gceist seo ag an gCruinniú Mullaigh Aeráide a reáchtáil Ban Ki Moon 
i Nua Eabhrach an 23 Meán Fómhair 2014. 

Gnó Eile 

Príomhchruinnithe idirnáisiúnta le déanaí 

Chuir an Uachtaránacht agus an Coimisiún an Chomhairle ar an eolas faoi na príomhchruinnithe 
idirnáisiúnta a tionóladh sa chéad chuid d'Uachtaránacht na hIodáile (14664/14, 14654/14). 

http://register.consilium.europa.eu/pdf/en/14/st14/st14632.en11.pdf
http://register.consilium.europa.eu/pdf/en/14/st14/st14632.en11.pdf
http://register.consilium.europa.eu/pdf/en/14/st14/st14632.en11.pdf

Sa chruinniú faisnéise, rinneadh trácht, i measc ábhair eile, ar an dara Comhdháil déag (COP 12) 
de na Páirtithe don Choinbhinsiún maidir leis an Éagsúlacht Bhitheolaíoch (Pyeongchang, 
Poblacht na Cóiré, 6-17 Deireadh Fómhair), an seachtú cruinniú de Chomhdháil na bPáirtithe atá ag 
feidhmiú mar chruinniú na bPáirtithe do Phrótacal Cartagena ar an mBithshábháilteacht (COP-MOP 
7) (Pyeongchang, Poblacht na Cóiré, 29 Meán Fómhair - 3 Deireadh Fómhair), an chéad chruinniú 
de Chomhdháil na bPáirtithe atá ag feidhmiú mar chruinniú na bPáirtithe do Phrótacal Nagoya 
maidir le Rochtain agus Comhroinnt Sochair (COP MOP 1) (Pyeongchang, Poblacht na Cóiré, 
13-17 Deireadh Fómhair), an cúigiú cruinniú de chuid na bPáirtithe i gCoinbhinsiún Aarhus 
maidir le Rochtain ar Fhaisnéis, Rannpháirtíocht Phoiblí i gCinnteoireacht agus Rochtain 
ar Cheartas in Ábhair Chomhshaoil (Maastricht, 30 Meitheamh-4 Iúil) agus an dara cruinniú de 
chuid na bPáirtithe (MOPP 2) don Phrótacal um Chláir ar Scaoileadh agus Aistriú Truailleán 
(Maastricht, 2-4 Iúil). 

Le haghaidh faisnéise mionsonraithe féach láithreán gréasáin na Comhdhála ar an mBithéagsúlacht 
agus láithreán gréasáin Choinbhinsiún Aarhus. 

Chuir toscaireacht na Seice na hAirí ar an eolas faoin gceathrú cruinniú de 
Chomhdháil na bPáirtithe don Chreat-Choinbhinsiún maidir le Cosaint agus Forbairt Inbhuanaithe 
Shléibhte Cairp, a tionóladh i Mikulov, i bPoblacht na Seice, ón 23 go dtí an 26 Meán Fómhair 
2014, agus maidir le hUachtaránacht na Seice chuig an gCoinbhinsiún 2014-2017 (14483/14). 

Chun faisnéis mhionsonraithe a fháil, féach láithreán gréasáin Choinbhinsiún Sléibhte Cairp. 

An tSeachtain Eorpach don Fhorbairt Inbhuanaithe 

Chuir toscaireachtaí na Gearmáine, na Fraince agus na hOstaire na hAirí ar an eolas faoin gcéad 
Seachtain Eorpach don Fhorbairt Inbhuanaithe a thionólfar ón 30 Bealtaine go dtí 
an 5 Meitheamh 2015 (14686/14). 

Thug na trí thír cuireadh do na Ballstáit uile agus d'institiúidí an Aontais páirt a ghlacadh 
sa tSeachtain Eorpach don Fhorbairt Inbhuanaithe agus tacú léi. Cuspóir an tionscnaimh sin is ea 
go mbeadh na tionscnaimh éagsúla uile agus an meascán éagsúil de dhaoine a bhíonn gafa le 
forbairt inbhuanaithe infheicthe go háitiúil, go náisiúnta agus go hidirnáisiúnta. 

Forbraíodh an tionscnamh don tSeachtain Eorpach don Fhorbairt Inbhuanaithe faoi chuimsiú Líonra 
Forbartha Inbhuanaithe na hEorpa, atá ann ón mbliain 2002 agus lena mbaineann saineolaithe ar 
an inbhuanaitheacht ó Aireachtaí inniúla gach ceann de 28 mBallstát an Aontais. 

http://www.cbd.int/cop2014/
http://www.unece.org/env/pp/welcome.html
http://register.consilium.europa.eu/pdf/en/14/st14/st14632.en11.pdf
http://www.carpathianconvention.org/
http://register.consilium.europa.eu/pdf/en/14/st14/st14632.en11.pdf

MÍREANNA EILE A FORMHEASADH 

AN COMHSHAOL 

An Coinbhinsiún maidir le caomhnú na speiceas imirceach ainmhithe fiáine 

Ghlac an Chomhairle cinneadh lena mbunaítear an seasamh atá le glacadh thar ceann 
an Aontais Eorpaigh maidir le tograí chun Aguisín I agus Aguisín II den Choinbhinsiún maidir le 
caomhnú na speiceas imirceach ainmhithe fiáine (CMS) a leasú ag an aonú cruinniú déag 
de Chomhdháil na bPáirtithe (COP 11) (13675/14). 

Tionólfar COP 11 in Quito (Eacuadór) ón 4 go dtí an 9 Samhain 2014. Tá sé mar aidhm 
ag an gCoinbhinsiún maidir le caomhnú na speiceas imirceach ainmhithe fiáine speiceas imirceach 
thalmhaí, mhuirí agus éanúil a chaomhnú, trína raon uile. Chun a thuilleadh faisnéise a fháil, féach 
láithreán gréasáin. 

GNÓTHAÍ EACHTRACHA 

Bearta sriantacha sonracha i gcoinne Slobodan Milosevic agus i gcoinne na ndaoine a bhí 
bainteach leis 

D'fhormheas an Chomhairle aisghairm smachtbhannaí an Aontais i gcoinne Slobodan Milosovic 
agus na daoine sin a bhí bainteach leis. Rinneadh sin toisc nach gceaptar na bearta sriantacha sin 
a bheith ábhartha a thuilleadh i bhfianaise staid an chaidrimh idir an tAontas Eorpach agus 
an tSeirbia anois agus toisc go raibh na forais dhlíthiúla a luadh as dáta. Beidh na smachtbhannaí 
as feidhm an 29 Deireadh Fómhair 2014. 

COMHAR UM FHORBAIRT 

Ranníocaíochtaí airgeadais don Chiste Eorpach Forbraíochta 

D'fhormheas an Chomhairle tríú tráthchuid na ranníocaíochtaí airgeadais atá le híoc ag na Ballstáit 
leis an gCiste Eorpach Forbraíochta sa bhliain 2014. 

http://register.consilium.europa.eu/pdf/en/14/st14/st14632.en11.pdf
http://www.cms.int/en/cop11

GNÓTHAÍ EACNAMAÍOCHA AGUS AIRGEADAIS 

Gníomhaireachtaí rátála creidmheasa: na caighdeáin theicniúla 

Chinn an Chomhairle gan dul i gcoinne an Choimisiúin agus trí rialachán á nglacadh aige lena 
bhforlíontar Rialachán 1060/2009 maidir le gníomhaireachtaí rátála creidmheasa i ndáil leis an méid 
a leanas: 

– ceanglais maidir le nochtadh d'ionstraimí airgeadais struchtúrtha (14205/1/14 REV 1 agus 
13783/14 + ADD 1); 

– Cur i láthair faisnéise a chuireann gníomhaireachtaí rátála creidmheasa ar fail don Údarás 
Eorpach um Urrúis agus Margaí (14205/1/14 REV 1 agus 13786/14 +ADD 1); 

– Tuairisciú tréimhsiúil ar tháillí a ghearrann gníomhaireachtaí rátála creidmheasa chun 
críche na maoirseachta leanúnaí a dhéanann an tÚdarás Eorpach um Urrúis agus Margaí 
(14205/1/14 REV 1 agus 13787/14 + ADD 1). 

Is gníomhartha tarmligthe iad na Rialacháin de bhun Airteagal 290 den Chonradh ar Fheidhmiú 
an Aontais Eorpaigh. Féadfaidh na Rialacháin sin teacht i bhfeidhm anois, mura ndéanfaidh 
Parlaimint na hEorpa agóid ina gcoinne. 

Ceanglais stuamachta: na caighdeáin theicniúla 

Chinn an Chomhairle gan dul i gcoinne an Choimisiúin agus rialacháin á nglacadh aige 
lena bhforlíontar rialachán 575/2013 maidir le ceanglais stuamachta i gcomhair institiúidí 
creidmheasa agus gnólachtaí infheistíochta i ndáil leis an neamhchosaint fhoriomlán ar chliant nó 
ar ghrúpa cliant nasctha a chinneadh i leith idirbheart le bunsócmhainní agus na coinníollacha nach 
mbeidh neamhchosaint sa bhreis ag gabháil le hidirbheart fúthu (14037/14 agus 14026/14). 

Is gníomh tarmligthe iad na Rialacháin de bhun Airteagal 290 den Chonradh ar Fheidhmiú 
an Aontais Eorpaigh. Féadfaidh na Rialacháin sin teacht i bhfeidhm anois, mura ndéanfaidh 
Parlaimint na hEorpa agóid ina gcoinne. 

CEARTAS AGUS GNÓTHAÍ BAILE 

Córas Faisnéise Schengen 

Conclúidí ón gComhairle maidir le Tuarascáil Speisialta Uimh. 3/2014 ó Chúirt Iniúchóirí 
na hEorpa: "Ceachtanna ón bhforbairt a rinne an Coimisiún Eorpach ar an dara glúin de Chóras 
Faisnéise Schengen (SIS II)" (13938/14). 

http://register.consilium.europa.eu/pdf/ga/14/st14/st14731.ga14.pdf
http://register.consilium.europa.eu/pdf/en/14/st14/st14632.en11.pdf
http://register.consilium.europa.eu/pdf/en/14/st14/st14632.en11.pdf
http://register.consilium.europa.eu/pdf/ga/14/st14/st14731.ga14.pdf
http://register.consilium.europa.eu/pdf/en/14/st14/st14632.en11.pdf
http://register.consilium.europa.eu/pdf/en/14/st14/st14632.en11.pdf
http://register.consilium.europa.eu/pdf/ga/14/st14/st14731.ga14.pdf
http://register.consilium.europa.eu/pdf/en/14/st14/st14632.en11.pdf
http://register.consilium.europa.eu/pdf/en/14/st14/st14632.en11.pdf
http://register.consilium.europa.eu/pdf/en/14/st14/st14632.en11.pdf
http://register.consilium.europa.eu/pdf/en/14/st14/st14632.en11.pdf
http://register.consilium.europa.eu/pdf/en/14/st14/st14632.en11.pdf

TALMHAÍOCHT 

An Eagraíocht Idirnáisiúnta Fíniúna agus Fíona - seasamh an Aontais 

Ghlac an Chomhairle cinneadh lena mbunaítear an seasamh atá le glacadh thar ceann an Aontais 
maidir le roinnt rún a ndéanfar vótáil orthu i gcreat na hEagraíochta Idirnáisiúnta Fíniúna agus 
Fíona (OIV) ag céad chomhthionól eile na heagraíochta i Mendoza (an Airgintín) 
an 14 Samhain 2014 (13332/14 ADD 1). 

De réir an chinnidh sin, tabharfar stádas foirmeálta do sheasamh an Aontais maidir le OIV 
ar mhaithe leis na dréachtrúin a thagann faoi réimse inniúlachta an Aontais. Tá an togra sin bunaithe 
ar Airteagal 218(9) de Chonradh Liospóin maidir le comhaontuithe idirnáisiúnta. 

Is eagraíocht eolaíoch, theicniúil, idir-rialtasach í OIV ina bhfuil comhaltaí, breathnóirí agus 
eagraíochtaí idirnáisiúnta a bhfuil stádas gníomhach ar leith acu sna hearnálacha a leanas: 
fíniúnacha, fíonta, deochanna fíonbhunaithe, fíonchaora boird, rísíní agus táirgí fíniúna eile. 
Tá 46 chomhalta ag OIV agus is Ballstáit de chuid an Aontais Eorpaigh 21 ceann acu sin. Mar sin 
féin, ní comhalta de chuid OIV é an tAontas Eorpach faoi láthair. 

CEAPACHÁIN 

Coiste na Réigiún 

Cheap an Chomhairle Marc PERERA CHRISTENSEN (An Danmhairg)(14361/14), mar chomhalta 
de Choiste na Réigiún ar feadh a bhfuil fágtha den téarma oifige reatha, a leanfaidh go dtí 
an 25 Eanáir 2015. 

CINNTÍ ARNA nGLACADH TRÍD AN NÓS IMEACHTA I SCRÍBHINN 

Rochtain phoiblí ar dhoiciméid 

An 27 Deireadh Fómhair 2014, d'fhormheas an Chomhairle Eorpach freagra ar iarratas 
daingniúcháin 29/c/01/14 (EUCO 209/1/14 REV 1). 

 

http://register.consilium.europa.eu/pdf/en/14/st14/st14632.en11.pdf
http://register.consilium.europa.eu/pdf/en/14/st14/st14632.en11.pdf
http://register.consilium.europa.eu/pdf/ga/14/st14/st14731.ga14.pdf

